
Rat ir-rikors guramentat ipprezentat mill-attur, li in forza tieghu,
wara li ppremetta :

1. Peress illi I-kontendenti zzewgu fit - 2 ta' Dicembru 1972 u
ffirmaw kuntratt ta' firda personali datat 27 ta' Lulju 1988
fl-atti tan-Nutar Patrick Critien (Dok A).

2. llli b'sentenza ta' dina [-Onorabbli Qorti datata 10 ta'
Jannar 2013 gie pronunzjat id-divorzju bejn iz-zewg
kontendenti (Dok B).



[lli bl-istess kuntratt ir-rikorrent kien obbliga ruhu li jhallas
retta alimentarja ghall-intimata martu u ghal uliedhom.

llli  odjernament ir-rikorrent qged jghaddi lill-intimata
unikament is-somma ta' mitejn u tnejn u disghin Ewro
(€292) mensilment.

[lli I-intimata ddekadiet mid-dritt li tircievi I-manteniment kif
indikat fuq l-istess kuntratt ta' firda personali peress illi
rrendiet ruhha hatja ta' adulterju fil-konfront tal-istess
rikorrent.

llli in oltre r-rikorrent mhux f'posizzjoni aktar illi jibga'
jghaddi |-istess retta alimentarja .

Talab li I-konvenuta tghid ghaliex din il-Qorti m’ghandhiex :

1.

2.

Tiddikjara lill-intimata hatja ta' adulterju fil-konfront tal-
istess rikorrent.

Tiddikjara d-dekadenza taghha fil-konfront tar-rikorrent
ghal pagament tal-manteniment kif rizultanti mill-kuntratt
ta' firda personali datat 27 ta' Lulju 1988.

Tiffissa d-data tad-dekadenza tal-intimata mill-hlas ta'
manteniment.

Tordna r-rifuzjoni tal-manteniment imhallas wara dik id-
data hekk stabbilita bl-interessi sad-data tal-pagament
effettiv.

Tiddikjara li r-rikorrent mhux fposizzjoni aktar i
jissomministra |-manteniment lill-intimata kif stipulat fl-
istess kuntratt ta' firda personali fug indikat datat 27 ta'
Lulju 1988 minhabba I-istat finanzjarju tieghu.

Tordna r-rexissjoni tal-klawsola li biha giet iffissata r-retta
alimentarja talvolta pagabbli lill-intimata fl-istess kuntratt
ta' firda personali fuq indikat datat 27 ta' Lulju 1988 fl-atti
tan-Nutar Dottor Patrick Critien.



Bl-ispejjez kontra [-istess intimata mil-lum ingunta ghas-
subizzjoni

Rat il-lista tax-xhieda tal-attur:;

Rat id-dikjarazzjoni guramentata tal-konvenuta, li permezz
taghha tikkonferma :

1.

[lli I-kontendenti izzewgu fit-2 ta’ Dicembru 1972 u miz-zwieg
taghhom il-kontendenti kellhom hamest itfal li llum huma Ikoll
maggorenni.

llli |-kontendenti sseparaw permezz ta’ kuntratt ta’
separazzjoni personali pubblikat fis-27 ta‘ Lulju 1988.

llli, safejn ghadu rilevanti llum,jigi rilevat illi z-zwieg tal-
kontendenti kien tfarrak minhabba htijiet imputabbili lill-attur u
b’ mod partikolari ghaliex huwa kellu relazzjoni extra
konjugali ma’ mara ohra, senjatament certa K L, u dan ghal
numru ta’ snin, kif ser jigi ppruvat waqt il-kors tal-kawza.

llli b’sentenza ta® dina |-Onorabbli Qorti, gie pronunzjat id-
divorzju bejn il-kontendenti fl-10 ta* Jannar 2013. Biex
inghatat is-sentenza tal-hall taz-zwieg, din il-Qorti kienet
gabel xejn zgurat ruhha illi I-konjugi kienu geghdin jircievu I-
manteniment adegwat.

llli din hija l-ewwel darba Ii r-rikorrent ghamel din I-
allegazzjoni ta’ adulterju versu |-esponenti martu.

llli I-esponenti geghda tikontesta I-allegazzjoni illi hija kienet
adultera u tikkonesta wkoll kull allegazzjoni dwar htija ohra
illi wassal ghat-tifrik taz-zwieg taghha.

Rat ir-risposta guramentata tal-konvenuta, li permezz taghha
teccepixxi :

1.

Dwar |-ewwel talba attrici ghal dikjarazzjoni tal-adulterju tal-
konvenuta huwa eccepit illi



i) Din it-talba ma hijiex mahsuba fil-ligi billi I-kontendenti
ma humiex mizzewgin lil xulxin;

i) llli ghaliex iz-zwieg tal-kontendenti huwa mahlul u, bl-
eccezzjoni tal-obbligu ta’ manteniment, ebda parti ma
tista, wara I-hall taz-zwieg, tinvoka kontra |-parti I-ohra I-
obbligi gejjin miz-zwieg.

Dwar it-tieni talba attrici ghal dikjarazzjoni tad-dekadenza tal-
konvenuta mid-dritt taghha illi tircievi I-manteniment mahsub
fil-kkuntratt ta’ separazzjoni bejn il-kontendenti. Jghoddu I-
eccezzjonijiet imressqa kontra I-ewwel talba izda huwa ukoll
eccepit is-segwenti;

i) llli d-dekadenza mid-dritt ta’ hlas ta’ manteniment
mahsub f' kuntratt ta’ separazzjoni m’ huiex mahsub fil-
Ligi, parikolarment wara I-hall taz-zwieg tal-konjugi, hlief
fic-cirkostanzi mahsuba fis-dispozizzjonijiet tal-Artikolu
66M tal-Kodici Civili;

i) Straordinarjament kien ammess fil-gurisprudenza illi |-
konjugi jista’ jattakka I-obbligu tieghu ta’ hlas tal-
manteniment lill-konjugi I-ohra minhabba adulterju wara I-
publikazzjoni ta’ kuntratt ta’ separazzjoni billi jistitwixxi
proceduri ta’ separazzjoni, haga impossibbli li ssir in vista
tal-fatt illi z-zwieg tal-kontendenti huwa mabhlul .

ii) [lli mhuwiex minnu li [-esponenti b’xi mod seghtet taghti
lok ghad-dekadenza tad-dritt ta’ manteniment anke kieku
stess il-kontendenti kienu ghandhom mizzegin u mhux
legalment separati.

iv) llli I-hlas tal-manteniment attakkat f'din Il-istanza huwa
regolat mill-kuntratt ta’ separazzjoni li specifikament
jeskludi r-revizjoni tal-manteniment ghajr fcirkostanzi
mahsuba fl-istess kuntratt. Inoltre kull dritt rezidwu tal-
volta pretiz mill-attur f'dan ir-rigward huwa soppress mid-
duttrina pacta sunt servanda Kkif inhi artikolata fil-
gurisprudenza.

. Dwar it-tielet u r-raba talbiet attrici, illi huma accessorji ghat-

talbiet precedenti, jghoddu l-eccezzjonijiet gja imressga
kontra |-ewwel talba u t-tieni izda huwa ukoll eccepit is-
segwenti;



i) It-tielet talba hija mahsuba fil-Ligi (Artikolu 48(1)(c) tal-
Kodici Civili) biss fir-rigward tal-qgsim tal-gid tal-
kommunjoni u biss f kawza ta’ separazzjoni jew f kawza
ta’ divorzju bejn konjugi illi ma jkunux gja legalment
separati (Artikolu 66E tal-Kodici Civil). MA hiex mahsuba
fic-cirkostanzi prezentati f din kawza.

i) Manteniment imhallas m’ huiex legalment rifondibbli
taht ebda cirkostanza (Artikolu 22 Kodici Civili).

2. Dwar il-hames talba, b’ zieda mal-eccezzjonijiet imressqa fir-
rigward tat-talbiet kollha |-ohra, huwa eccepit illi dina t-talba
tista titressaq biss kemm il-darba I-intitolament ghal revizjoni
ma jkunx gie specifikatament eskluz mill-kuntratt ta’
separazzjoni (kif inhu I-kaz) u kemm il-darba ukoll id-debitur
tal-manteniment ma jkunx fimpossibilita’ oggettiva li jhallas
il-manteniment miftiehem illi ukoll certament mhux il-kaz.

5. Is-sitt talba ghar-ricessjoni tal-klawsola hija insostenibbli billi
biex tintalab ir-rixissjoni ghandhom jigu premessi w ppruvati

vizji fil-kuntratt ezistenti fil-mument tal-ghoti tal-kunsens
(Artikolu 1209 et seq tal-Kodici Civili).

Rat il-lista tax-xhieda tal-konvenuta :

Rat id-dokumenti kollha esebiti, inkluz |-affidavits.
Semghet lill-partijiet u lix-xhieda;
Rat in-nota ta’ sottomissjonijiet finali tal-attur ipprezentata fl-20

ta’ Frar 2017, kif ukoll in-nota ta’ sottomissjonijiet finali tal-
konvenuta ipprezentata fis-27 ta’ Dicéembru 20172

' Fol. 988
’Fol. 992



Rat illi I-kawza giet imhollija ghal-lum sabiex tinghata s-
sentenza.

Ikkunsidrat:
[I-fatti

1. ll-partijiet izzewqu fit-2 ta’ Dicembru 1972 u minn dan iz-
zwieg twieldu hames ulied, illum kollha maggorenni.

2. Huma nfirdu b’kuntratt ta’ separazzjoni personali iddatat
Is-27 ta’ Lulju 1988, fl-atti tan-Nutar Dottor Patrick Critien®,
fejn il-partijiet ftehmu illi I-attur ihallas lill-konvenuta
manteniment ghaliha (oltre I-manteniment ghall-ulied) fis-
somma ta’ Lm100 fix-xahar, awmentat skont iz-Zzieda fis-
salarju awtorizzata mill-Gvern.* Ftehmu wkoll “3g. /i
jinftiehem i I-manteniment kif fug imfisser huwa rata fissa
u stabbli, u bl-ebda mod ma’ ghandu jigi rivedut hlief fi¢-
Cirkostanzi u taht il-kondizzjonijiet kontemplata f'dan l-att.”

3. Permezz ta’ digriet ta’ din il-Qorti moghti fl-10 ta’ Jannar
2013, il-Qorti ppronunzjat il-hall taz-zwieg bejn il-partijiet;

4. Fit-23 ta’ Lulju 2013, I-attur intavola |-pro¢eduri odjerni illi
permezz taghhom gieghed jattakka I-manteniment minnu
mhallas lill-konvenuta ghab-bazi ta’ zewg premessi:

a. L-adulterju tal-konvenuta
b. It-tibdil fic-¢irkostanzi tieghu;

Dwar |I-Adulterju tal-Konvenuta

3 Kopja esebita fol. 7

* Prezentement ir-rata mensili pagabbli mill-attur lill-konvenuta telghet ghas-somma ta’ mitejn u
sebgha u disghin ewro (€297).

> Kopja legali hija esebita fol. 4



Permezz tal-affidavit tieghu®, l-attur jispjega illi meta martu
kienet tgila bil-hames tarbija taghha, kien mar id-dar mix-xoghol
u sabha tibki. Hi kienet qaltlu li kienet ged tittradih ma’ ¢ertu
Victor, gar taghhom, u li t-tarbija li kienet ged iggorr kienet tal-
imsemmi Victor u mhux tieghu. Minhabba fdan, kibret I-
animozita bejn il-partijiet tant illi z-zwieg taghhom sfaxxa u I-
partijiet isseparaw bonarjament kif intqgal.

Fug domanda tal-Qorti’, l-attur sostna illi huwa kien accetta li
jhallas il-manteniment lil martu, minkejja li kienet galtlu li kienet
ikkommettiet adulterju fil-konfront tieghu, b’rispett |i kellu
hamest’itfal u wkoll ghaliex huwa ffirma I-kuntratt tas-
separazzjoni minkejja li ma kienx jaf ezattament xfih.

Huwa xehed ukoll illi wara xi sena mis-separazzjoni tal-partijiet,
ir-relazzjoni  tal-konvenuta mal-imsemmi Victor spi¢¢at u
sussegwentement hija bdiet tiffrekwenta lil ¢ertu John li |-attur
jiddeskrivih bhala sinjurun li kellu villa il-Madliena bis-swimming
pool u gnien kbir u kellu anke negozju I-Ingilterra, u dana I-attur
kien jafu ghax huwa kien habib tax-xhud. Din ir-relazzjoni bejn
John u C il-konvenuta baqgghet ghaddejja ghal ghoxrin sena,
sakemm l-istess John miet cirka fl-2010.

ll-konvenuta C B, xehdet® illi John kien habib taghha, izda xi
ghaxar snin wara li sseparat mill-attur, huma dahlu frelazzjoni
intima  bejniethom. Ir-relazzjoni spi¢¢at mal-mewt tal-istess
John. Xehdet ukoll illi gabel John hija kienet frelazzjoni ma’
bniedem iehor, izda warajh le. Hija kkonfermat li kienet
frelazzjoni minn qabel is-separazzjoni u damet mieghu sa ftit
wara s-separazzjoni. Mistosija in kontro-ezami dwar Victor, hija
wiegbet li zewgha kien jaf bih ghax qaltlu bir-relazzjoni taghhom

Fol. 22
’ Xiehda tal-attur fl-udjenza tat-8 t’April 2014, fol. 51.
8 fl-udjenza tas-27 ta’ Novembru 2014, fol. 77.



gabel ma |-partijiet isseparaw. Hija tikkonferma dak illi xehed I-
attur dwar l-imsemmi Victor u r-relazzjoni tal-konvenuta mieghu.

[I-Qorti tirrileva illi meta wasal biex jintroduci I-ligi li permezz
taghha ddahhal id-divorzju gewwa pajjizna, il-legislatur ried illi
jipprotegi lil dawk il-konjugi illi jir¢ievu I-manteniment minghand
il-konjugi l-iehor, sabiex it-tieni konjugdi ma jkunx jista’
japproffitta runu mill-ksib tad-divorzju biex jittermina l|-obbligu
tieghu illi jhallas il-manteniment lill-ewwel konjugi. Fil-fatt gie
llegislat illi mal-ghoti ta’ kull divorzju il-Qorti trid tac¢erta ruhha
illi I-obbligi tal-manteniment jkunu geghdin jigu onorati. Di fatti, |-
Artikolu 66B tal-Kodi¢i Civili jistipula illi mal-ghoti tad-divorzju il-
Qorti ghandha tkun sodisfatta illi “(¢) il-mizzewgin u kull wild
taghhom qed jir¢ievu manteniment adegwat, fejn hu dovut,
skont ic-cirkostanzi partikolari taghhom...”

Tant huwa minnu i I-ledislatur xtaq illi jipprotegi d-dritt tal-
manteniment, illi ta |- |-fakolta lill-Qorti li tichad it-talba tad-
divorzju mhux biss jekk il-hlas tal-manteniment ma jkunx
regolari, izda wkoll jekk bil-ksib tad-divorzju ser tkun iktar difficli
ghall-konjugi li jikseb il-nlas tal-manteniment. L-Artikolu 66D(2)
tal-Kodici Civili jistipula:

“66 D.(2) Fejn il-mizzewgin ikunu diga separati b’kuntratt
jew b’sentenza tal-qorti, il-persuna mizzewga li tkun qged
taghmel it-talba ghad-divorzju tista’ tressaq biss talba
ghall-hall taz-zwieg. ll-parti |-ohra tista’ tikkontesta din it-
talba jew billi tipprova illi dak iz-zmien mahsub fl-artikolu
66B(a) m’ghaddiex, jew billi tipprova illi |-persuna
mizzewga illi talbet id-divorzju ma tkunx hallset il-
manteniment dovut, kif ordnat mill-qorti jew miftiehem fil-
kuntratt ta' separazzjoni u li_kemme-il darba t-talba ghad-
divorzju tintlaga’, tkun aktar difficli ghall-istess parti |-ohra




illi_tikseb il-hlas tal- manteniment.’ Il-qorti m’ghandhiex
tilga’ t-talba ghad-divorzju kemme-il darba xi wahda minn
dawn |-e¢éezzjonijiet jigu murija li huma tajba.”

Artikolu iehor illi jsostni I-hsieb tal-legistatur illi jipprotegi |-
manteniment huwa |-Artikolu 661(3) illi jipprovdi ghall-possibilita’
li tkun ordnata garanzija xierga sabiex tikkawtela I-hlas effettiv
tal-manteniment, billi jistipula:

“ll-qorti tista’, fis-sentenza illi biha tilga’ t-talba ghad-
divorzju u, fug talba tal-parti illi matul is-smigh tal-kawza ta’
divorzju jkun dovut ghaliha jew ghall-ulied manteniment
minghand il-parti |-ohra, tordna illi I-hlas tal-manteniment
mill-parti |-ohra jigi zgurat b’garanzija xierqa u ragonevoli
skont i¢-¢irkostanzi tal-partijiet..”

Dana kollu suespost, in prattika, allura jfisser illi §jaladarba |-
konjugi jkun gieghed ihallas il-manteniment dovut minnu, huwa
jista’ jibga’ ghaddej b’hajtu u jibda relazzjoni anke intima §dida
u dana minghajr ma jsib ruhu fil-ksur tal-ligi. Tant hu hekk, illi I-
istess konjugi jista’ jintrabat mill-gdid fiz-zwieg.

llli meta s-sitwazzjoni tkun fl-invers, u allura jkun il-konjugi li
gieghed jircievi I-manteniment, li jidhol frelazzjoni gdida, daka
jista’ jibda relazzjoni mill-gdid minghajr ma jattira lejh id-
dekadenza mid-dritt li jipperéepixxi manteniment?

F’'kaz illi I-konjugi li gieghed jircievi I-manteniment jikkuntratta t-
tieni zwieg, allura I-ligi fl-Artikolu 66M hija ¢ara u inekwivoka fis-
sens illi dana awtomatikament jiddekadi mid-dritt tieghu li jirCievi
I-manteniment, u dana anke jekk il-kuntratt tas-separazzjoni
jkun jistipula l-oppost.

? Enfasi ta’ din il-Qorti



“66M. Meta |-parti li tkun qed tiréievi I-manteniment, sew
jekk bis-sahha ta’ ordni tal-qgorti kif ukoll jekk bis-sahha ta’
kuntratt ta’ separazzjoni, tizzewweg mill-gdid jew tidhol
Frelazzjoni personali 1li ¢ggib maghha obbligu ta’
manteniment favur taghha minghand terza persuna, tali
parti tiddekadi mid-dritt li tircievi I-manteniment li jkun
jithallas ghaliha minghand il-parti |-ohra fid-divorzju b’effett
mill-gurnata taz-zwieg mill-gdid jew mill-bidu ta’ relazzjoni
ohra, kif fuq imsemmi. Dan I-artikolu ghandu japplika anke
fil-kaz li jkun gie miftiehem bejn il-partijiet fkuntratt ta’
separazzjoni li |-ftehim dwar manteniment favur il-partijiet
jew min minnhom, ghandu jibqa’ validu u ma jistax jinbidel
fil-kaz ta’ zwieg mill-gdid jew ta’ relazzjoni ohra kif fuq
imsemmi ta’ dik il-parti li tkun qed tircievi -manteniment:
Izda I|-ordni ghall-manteniment li tkun giet ordnata jew
awtorizzata mill-qorti li tithallas permezz ta’ somma globali
favur il-parti li terga’ tizzewweg jew li tkun bdiet relazzjoni
ohra kif imsemmi fdan I-artikolu, ghandha tibga’ fis-sehh
minkejja illi I-parti li favur taghha tkun saret tizzewweg mill-
gdid jew tidhol frelazzjoni ohra kif imsemmi.”

Issa pero', jekk il-konjugi illi jircievi I-manteniment jaghzel illi
jikkoabita jew jidhol frelazzjoni intima minghajr ma jikkoabita,
Xjigri mill-manteniment pagabbli lilu? Fil-perjodu tal-gherusija
gabel ma jikkuntratta t-tieni zwieg, il-konjugi mill-ewwel zwieg
huwa xorta wahda dovut li jhallas il-manteniment? Is-
sitwazzjoni tista’ tkun xi ftit anomala fis-sens illi filwaqt illi I-
obbligu tal-fedelta' jispi¢¢a, l|-obbligu tal-manteniment jibqga’
mhux mittiefes. Ghalhekk il-Qorti tistagsi dan I-obbligu li wiehed
ihallas il-manteniment sa liema eventwalita’ jibga’ bla mittiefes?
Sakemm il-konjugi li tir¢ievi I-manteniment mill-ewwel Zzwieg
tibda relazzjoni gdida, sakemm tikkoabita, sakemm tmut? II-ligi
ma taghtix twegiba definittiva ghal dawn il-mistogsijiet izda bid-
dispozizzjonijiet taghha kif inhi sal-lum, jirrizulta illi |-

manteniment jibga’ pagabbli sakemm min qged jirCievi |-
manteniment jikkuntratta z-zwieg.

Tenut kont tal-protezzjoni |i korrettement tinghata lill-
manteniment mil-legislatur kif suespost, jirrizulta li din hija s-
sitwazzjoni skont il-ligi taghna prezentement. II-Qorti m’hijiex
tal-fehma Ii I-legislatur xtaq illi I-konjugi li jirCievi I-manteniment
jibza’ jidhol frelazzjoni §did, sabiex ma jitlifx I-ghixien tieghu.
Kieku tkun tezisti tali biza’, il-konjugi ma jitqeghdux f'¢irkostanzi
ugwali u dana ghaliex dak li jhallas il-manteniment jitpogga fil-
vantagg li jibga’ ghaddej b’hajtu, filwaqt illi dak li jirCievi I-
manteniment irid ikun ferm iktar kawt. F’xenarju bhal dak, min
ikun hati ghat-tkissir taz-zwieg, u tenut kont tac-cirkostanzi
kollha, jigi ordnat ihallas il-manteniment lill-konjugdi, jkun
f'pozizzjoni li bil-flus li jhallas bhala manteniment lill-konjugi
jakkwista |-liberta’ li jibda relazzjoni gdida, izda dak li jkun diga
sofra bla htija tieghu, it-tkissir taz-zwieg tieghu, ikollu jerga’
jsofri billi jkun prekluz milli jibda relazzjoni gdida. Certament illi
dan it-tip ta’ zvantagg fuq il-konjugdi li jircievi I-manteniment,
kemm il-legislatur u kemm il-Qorti ma jixtiquhx.

Pero' mhuwiex eskluz li s-sitwazzjoni attwali tista’ jgib abbuz,
ghaliex il-konjugi li jircievi I-manteniment jista’, minkejja li jkun
f'relazzjoni stabbli u regolari, ma jikkuntrattax iz-zwieg sabiex
ma jitlifx il-manteniment dovut mill-ewwel zwieg, meta huwa
jkun qieghed igawdi I-vantaggi ekonomic¢i tas-sieheb il-gdid
tieghu dagslikieku fiz-zwieg. llli ghalhekk ma jkunx ta’ detriment
li kieku I-legislatur jipprotegi wkoll lil min isib ruhu fdin I-
anomalija. Il-Qorti, fin-nuqgas ta’ legislazzjoni specifika, ma
teskludix illi fkazijiet bhal dawn tintervjeni hija stess, sabiex
timla din il-lakuna fil-ligi.

Fil-fatt, fil-passat, kienu I-Qrati taghna u mhux il-ligi li provdew

rimedju straordinarju ghal min kien diga separat bl-obbligu i
jhallas il-manteniment u I-konjugi l-iehor rrenda ruhu hati

t'adulterju. Jinghad li kien rimedju “straordinarju” ghaliex, sa
certu punt, jista’ jigi kkunsidrat illi dan ir-rimedju ssorvola d-
dmirijiet naxxenti mill-prinCipji tal-pacta sunt servanda u tar-res
judicata. Fil-fatt, bl-applikazzjoni tal-imsemmi rimedju, parti li
tkun separata sew jekk b’kuntratt u sew jekk b’sentenza, jista’
jerga’ jitlob is-separazzjoni mill-gdid ghab-bazi tal-adulterju.
Dana huwa rimedju tassew straordinarju illi I-Qrati taghha matul
is-snin irrikorrew ghalih, fin-nuqgas tal-legislazzjoni specifika fir-
rigward. Kif irritjeniet din il-Qorti fil-kawza fl-ismijiet Eric_Scerri
vs. Pancrazianella Scerri'°,

“Jigi rilevat illi fil-Kodi¢i Civili'* taghna, mhuwiex
specifikat illi kuntratt ta’ separazzjoni personali jista’
Jigi emendat fl-eventwalita’ ta’ adulterju ta’ xi parti. L-
istess Kodici lanqas ma jaghti I-fakolta™ lil xi parti
biex titlob lill-Qorti tvarja I-provvedimenti stipulati
fkuntratt ta’ separazzjoni personali rigwardanti |-
manteniment, minkejja i jaghti I-istess fakolta™ fuq
klawzoli ohra, bhal m’hu, per ezempju, I-kura u I-
kustodja tal-ulied.

Inoltre, I-artikolu 48 tal-Kodiéi Civili, i huwa I-artikolu
relevanti ghad-dekadenza mill-manteniment, huwa
marbut mad-dikjarazzjoni ta’ htija fkawza ta
separazzjoni personali. Ghalhekk l-insenjament tal-
Qrati dejjem kien li [-Qorti ma tistax tilqa’ talba ghad-
dikjarazzjoni tad-dekadenza fin-nuqqas ta’ talba
ghall-pronunéja tas-separazzjoni personali. “Biex
ragel mifrud minn ma’ martu ikun esentat mill-
obbligu tal-hlas tal-alimenti jrid qabel jaghmel
b’suc¢cess kawza ta’ separazzjoni personali fuq
kawzali ta’adulterju li kienet eskluza fil-moftivi ta’

J

19 Rikors Guramentat 236/11AL, deciza fit-23 ta’ Marzu 2017
1 Kapitolu 16 tal-Ligijiet ta’ Malta

separazzjoni u issopraveniet wara.”* Dana |-

insenjament gie segwit fil-kawza Francis Bugelli vs.
Josephine Borg gia Bugelli*® fejn il-Qorti tal-Appell
kienet stipulat: “I-Qorti tissottilinea li I-konsegwenzi li
jissemmew fl-artikolu 48 u 52 tal-Kodici Civili huma
propriament applikabbli fkawza fejn ikun hemm
talba ad hoc sabiex tkun ippronunzjata I-firda bejn il-
konjugi. Din ir-regola tohrog mil-lokuzzjoni cara tal-
ligi stess kif ukoll mill-insenjament kontenut fid-
dottrina u fil-qurisprudenza tat-tribunal taghna.”

Jidher ghalhekk illi xi parti li tkun gja legalment
separata, u tallega li |-parti |-ohra hija hatja ta’
adulterju u allura ddekadiet mid-dritt taghha li tirCievi
manteniment, m’ghandhiex rimedju msejjes fil-Kodici
Civili.”

Jirrizulta ghaldagstant illi I-gurisprudenza taghna provdiet
rimedju fkaz bhal dan u nehhiet din il-lakuna mil-ligi, u dana
stante li I-Qrati taghna stabbilixxew illi |-fatt li partijiet ikunu gja
separati, m’huwiex ta’ ostaklu ghal xi parti li jitlob is-separazzjoni
mill-gdid, ghab-bazi ta’ fatti li avverew ruhhom wara I-ghoti tal-
ewwel sentenza jew tal-pubblikazzjoni tal-kuntratt ta’
separazzjoni personali.

Fil-fehma tal-Qorti, is-sitwazzjoni hija diversa meta I|-konjugi
jkunu biss isseparati u mhux iddivorzjati u dana stante illi bis-
separazzjoni, I-obbligu tal-fedelta ma’ jispic¢ax. Ghalhekk dan I-
insenjament i¢¢itat ma jistax ikun applikat fil-kaz ta’ koppja li
kisbet id-divorzju u dana stante li wara d-divorzju I-konjugdi li
jifforma relazzjoni gdida ma jistax jinghad li jkun adulteru stante

12 pr. Giuseppe Mifsud Bonnici noe ve. Dr. Hugh McKibbin - de¢iza mill-Prim’Awla tal-Qorti Civili
fis-16 ta’ Novembru 1965
 Deciza mill-Qorti tal-Appell fis-26 ta’ Marzu 1996

illi huwa jkun gie mehlul mill-obbligi tal-fedelta versu I-konjugi
mill-ewwel zwieg tieghu. Inoltre, kif intgal, id-dikjarazzjoni tad-
dekadenza hija intrinsikament marbuta mad-dikjarazzjoni tas-
separazzjoni personali. Wara |-hall taz-zwieg, dikjarazzjoni ta’
separazzjoni hija legalment inkonc¢epibbli.

Inoltre il-Qorti tirreferi ghall-kawza fl-ismijiet Joseph Grech vs.
Rita Grech'* fejn il-Qorti kkonfermat “Fil-fehma tal-Qorti divorzju
jista' jigi ppronunzjat darba biss u dan peress illi, a differenza ta'
dikjarazzjoni ta' separazzjoni personali, pronunzjament ta'
divorzju ixolji z-zwieg darba ghal dejjem. M'hemmx lok ghalhekk
li [-Qorti ixxolji mill-gdid iz-zwieg tal-partijiet.

[I-Qorti, filwaqgt li fliet bir-reqga is-sottomissjonijiet tal-partijiet
tikkonkludi illi ppronunzjat id-divorzju tal-partijiet, ma hux
possibbli li I-Qorti terga ghal darb' ohra tippronunzja d-divorzju
tal-partijiet. Xolt darba, iz-Zwieg ma jistax jerga' ghal darb' ohra
jigi xolt.”

Fi ftit kliem, wiehed li jirCievi I-manteniment in segwitu ta’
separazzjoni, irid ikun kawt li ma jibdiex relazzjoni gdida, ghaliex
b’hekk huwa jista’ jinstab hati t'adulterju u konsegwentement
jitlef id-dritt li jirCievi I-manteniment. Min-naha |-ohra, jekk oltre li
huwa separat, huwa wkoll iddivorzjat, jista’ liberament jidhol
frelazzjoni gdida minghajr ma jitlef il-manteniment u din hija s-
sitwazzjoni tal-ligi taghna sal-lum. Illi mill-punto di vista ta’ dak illi
jhallas il-manteniment din is-sitwazzjoni tista’ tirrizulta ngusta,
ghaliex filwaqt illi I-konjugi gata’ I-obbligu i jkun fidil lejh, huwa
ma gatax |-obbligu li jmantnih. Kif jghid il-Malti, din hija sikkina li
tagta’ minn zewg nahat, u ghalhekk kemm il-legislatur u kemm
iI-Qorti jridu jimxu b’kawtela kbira u jikkunsidraw kull kaz bic-
cirkostanzi tieghu, u ma jkunx ghaqli li jkollok regola wahda

1 Degiza mill-Qorti Civili (Sezzjoni tal-Familja) fil-31 t’Ottubru 2017, Rikors Guramentat
471/08/1RGM;

ghac-Cirkostanzi kollha, sabiex ma jinhologx pregudizzju u
sofferenza mhux mixtiega.

Fil-kaz in ezami, l-attur intavola t-talba ghad-dikjarazzjoni tad-
dekadenza tal-konvenuta, meta z-zwie§ taghhom kien diga
mahlul bis-sentenza tad-divorzju. Hija fehma tal-Qorti illi
ghalhekk it-talba tal-attur hija legalment inkoncepibbli, ghaliex kif
intgal, 1) id-dekadenza hija marbuta mas-separazzjoni personali
2) wara |-hall taz-zwieg I-obbligu tal-fedelta’ bejn il-konjugi
jintemm.

Jekk l-attur qgieghed jirreferi ghall-adulterju kommess qabel il-
hall taz-zwieg, il-Qorti hija tal-fehma illi I|-konvenuta
indubbjament rrendiet ruhha htija t'adulterju kif gie minnha
ammess sahansitra sa minn_gabel ma sseparaw. llli minkejja
dan, l-attur accetta li jhallasha I-manteniment ghaliha personali
u mhux biss ghal uliedu. llli fil-fehma tal-Qorti, dana jfisser illi
mid-dikjarazzjoni tas-separazzjoni fl-1988 sal-lum, ma sehhewx
cirkustanzi godda li jiggustifikaw xi bdil fil-kuntratt tas-
separazzjoni.

Dwar il-bdil fil-mezzi tal-attur

L-attur jispjega™ illi huwa baqga’ jahdem sal-eta' ta’ sitta u sittin
sena u kien jaglaghha mhux hazin. F’'Gunju 2011, huwa kien
spicca mix-xoghol bil-pensjoni u ghalhekk ma baqghetx iktar
possibbli ghalih illi jhallas il-manteniment dovut lill-konvenuta
skont il-kuntratt tas-separazzjoni personali taghhom.

Fl-affidavit tieghu'®, huwa kkonferma illi ghandu introjtu mediju
mensili ta’ €1052.90 u spejjez ta’ €875 fix-xahar, gabel ma

> Xiehda tal-attur fl-udjenza tat-8 t'April 2014, fol. 51.
' Fol. 22

jhallas il-manteniment tal-konvenuta u oltre I-ispejjez tal-ikel
tieghu u tal-hwejjeg. Huwa esebixxa il-kuntratt tal-kera tar-
residenza tieghu'’, kif ukoll il-kontijiet tad-dawl u l-ilma tal-
Melita, tal-GO u tal-assikurazzjoni tal-vettura tieghu'®. Jghid illi
biex ilanhag huwa jiekol mit-tfaddil tieghu, izda dawn ghandu
bzonnhom ghax ghada pitghada jaf ikollu I-bzonn i jmur go dar
tal-anzjani ghaliex uliedu ma jiehdux hsiebu u ilhom sentejn ma
jkellmuh. Huwa esebixxa prospett™ illi jindika kif fi tliet snin, I-
investiment tieghu u cioe il-kapital tieghu nagas bi €11,798.60.
Prospett iehor jindika kif id-dhul mensili tieghu naqas, mentri I-
ispejjez zdiedu.

Xehed ukoll illi huwa Itaga’ ma’ certa K fil-21 ta’ Settembru
1997, u cioe disa’ snin wara s-separazzjoni, u r-relazzjoni
taghhom baqghet tikber tant illi huma llum jghixu flimkien. K, li
hija Ingliza, tghix mieghu izda ma tikkontribixxi xejn lejn il-
kontijiet. Hija ghandha pensjoni zghira li tuzaha biex tmur tara lil
uliedha u lin-nepuitijiet taghha fl-Ingilterra.

L-imsemmija K L xehdet® illi hija ilha frelazzjoni tal-attur ghal
sittax-il sena. Hija tirrisjedi mieghu fH'Attard izda ma thallsu
xejn la ghall-kera, la ghad-dawl u Il-ilma u langas ghall-ikel. Tmur
tixtri hi izda jaghtiha I-flus I[-attur. Hija thallas biss il-
manutenzjoni tal-vettura taghha. Ghandha pensjoni mhallsa
mill-Ingilterra ta’ ¢irka 85 Lira Sterlina fil-gimgha, li minnha ggib
Malta xi elf Lira Sterlina fis-sena. Hija taghmel xoghol volontarju
gewwa hanut jismu Happy Paws u hija wkoll groomer tal-
annimali. Hija taghti I-gligh taghha mill-grooming lil Noah’s Art
ic-Cirkewwa jew lid-Dog’s Home, wara li tagta’ I-ispejiez tal-
blades u I-clippers u tal-petrol taghha.

' Fol. 26

¥ Fol. 28 et seq.

' Fit-2 ta’ Novembru 2016, fol. 975

20 fl-udjenza tas-27 ta’ Mejju 2014, fol. 59.

ll-konvenuta C B, xehdet® illi hija gatt ma harget tahdem barra
mid-dar u li kienet tghix u trabbi lil uliedha mill-manteniment illi
jghaddilha l-attur. Illum hija pensjonanta izda ma tirCeviex la
pensjoni u langas ghajnuna socjali. Kull ma tircievi huwa I-
manteniment ta’ €296 fix-xahar minghand |-attur. Prezentement
tghix maghha it-tifla z-zghira li thallas hi ghal ¢ertu kumditajiet
ghax hija ma thallagx.

Xehed ukoll Ivan Cilia in rapprezentanza tad-Direttur ghas-
Sigurta' So¢jali?®. Huwa kkonferma illi C B K.I. 273052(M) ma
tirceviex benefi¢cji socjali mid-Dipartiment u langas pensjoni.
Hija ma tikkwalifikax ghall-pensjoni kontributorja ghaliex
fghomorha ghandha biss hmistax-il kontribuzzjoni mhallsa.
Langas tikkwalifika ghall-pensjoni tal-eta' ghax dika tithallas
skond il-mezzi u |-konvenuta ghandha mezzi li jec¢edu I-minimu.
L-ghajnuna socjali twaqgfitilha fI-2009 minhabba li hija e¢cediet
il-kapital ta’ erbatax-il elf ewro (€14,000).

Mix-xiehda moghtija mir-rapprezentanti tal-banek lokali u d-
dokumenti minnhom esebiti, irrizulta illi l-attur ghandu diversi
kontijiet ta’ tfaddil u ta’ depozitu fiss. Inoltre mill-prospetti tad-
diversi credit cards tieghu jirrizulta illi huwa hallas diversi drabi
pagamenti relatati ma’ vjaggar, ristoranti sija Malta u anke barra,
lukandi fGhawdex, titjiriet. Fil-fatt, l-attur in kontro-ezami®®
kkonferma li fl-2010 kien mar cruise fil-Karibew u iktar tard mar
it-Tajlandja.

Fil-kaz in ezami, il-partijiet kienu sseparaw Db’kuntratt u
ghalhekk dak li gie minnhom miftiehom ghandu forza ta’ ligi, u
dana in linea mal-prin¢ipju tal-pacta sunt servanda. Dana jfisser
illi I-kuntratti ghandhom il-forza ta’ ligi bejn il-partijiet u ma
jistghux jigu emendati ghajr fl-estremi kkontemplati mil-ligi stess.

2 fl-udjenza tas-27 ta’ Novembru 2014, fol. 77.
?2 Fl-udjenza tal-14 t’Ottubru 2015, fol 94.
2z Fl-udjenza tat-2 ta’ Novembru 2016, fol. 979

Issir referenza ghall-Artikolu 992 tal-Kapitolu 16 tal-Ligijiet ta’
Malta li jghid hekk: “(1) ll-kuntratti maghmula skont il-ligi
ghandhom sahha ta’ ligi ghal dawk li jkunu ghamluhom. (2)
Dawn il-kuntratti ma jistghux jigu mhassra hlief bil-kunsens
ta’ xulxin tal-partijiet, jew ghal ragunijiet maghrufin mil-ligi".

Ai termini tal-istess Artikolu, ged issir referenza wkoll ghall-
gurisprudenza relattiva ghall-prin¢ipju hawn fug imsemmi,
fosthom:

e Grace Spiteri vs. Carmel sive Lino Camilleri et** fejn gie
ritenut i “ll-principju kardinali Ii jirregola I-istatut tal-
kuntratti jibga’ dejjem dak li I-vinkolu kontrattwali ghandu
Jigi rispettat u Ii hi I-volonta’ tal-kontraenti kif espress...li
kellha tipprevali u trid tigi osservata. Pacta sunt
servanda’;

e Eric Schembri et nomine vs. Lewis Baldacchino #° u Frank
Salt Real Estate Limited vs. Edward Anthony Ellul
Sullivan_pro. et noe® fejn gie ritenut |i “strettament u
korrettement interpretat, b’dan il-provvediment il-ligi
tenfasizza |-kuncett illi dak il-kuntratt ma jistax jigi rizolut,
in linea ta’ principju, bis-sempli¢i volonta’ unilaterali u ta’
xi parti kontraenti, u in effetti, Il-istess provvediment
jissokta jipprovdi illi I-kuntratt ma jistax jigi mhassar hlief
bil-kunsens ta’ xulxin tal-partijiet jew ghal ragunijiet
maghrufin fil-ligr’.

Minn dana jirrizulta illi I-kuntratti jistghu jigu mhassra biss jew
bil-kunsens taz-zewq partijiet, li fil-kaz odjern ma jirrizultax, jew
inkella ghal ragunijiet maghrufin fil-ligi.

I-Qorti tirreferi ghall-Artikolu 54 tal-Kodici Civili®’ taghna, illi fis-
sub-inc¢iz 9 jistipula:

** de¢iza nhar it-30 ta’ Mejju 2002, mill-Onorabbli Prim’Awla tal-Qorti Civili

2> deciza nhar il-11 ta’ Novembru 1997, mill-Onorabbli Qorti tal-Appell
?® de¢iza nhar it-8 ta’ Jannar 2010, mill-Onorabbli Qorti tal-Appell

7 Kapitolu 16 tal-Ligijiet ta’ Malta

(9) Meta jkun hemm tibdil i jigri wara fil-mezzi tal-
parti responsabbli ghall-manteniment jew il-
bzonnijiet tal-parti |-ohra, il-qorti tista’, fuq it-talba
ta’ kull wahda mill-partijiet, tordna |i dak il-
manteniment jinbidel jew jitwaqqaf skont il-kaz.

llli I-ghoti tal-manteniment bejn il-konjugi huwa dejjem suggett
ghall-mezzi u |-bzonnijiet taz-zewq partijiet u dan skont kif
jistipula I-Artikolu 3 tal-Kodici illi jghid:

3. ll-partijiet fiz-zwieg ghandhom [-obbligu, kull
wahda minnhom skont il-mezzi u |-hila taghhom, li
Jahdmu kemm jekk fid-dar kif ukoll barra mid-dar kif
Jinhtiegu I-interessi tal-familja, li jmantnu lil xulxin u
li jikkontribwixxu ghall-htigiet tal-familja.

lIli ghalhekk jirrizulta, illi bis-sahha tas-sub-in¢iz precitat, tezisti
raguni maghrufa fil-ligi ghall-varjazzjoni ta’ klawzola kuntrattwali
li tirregola |I-manteniment bejn il-mizzewdin u din ir-raguni hi
“ibdil li jigri wara fil-mezzi tal-parti responsabbli ghall-
manteniment.”

[l minkejja li dak li jkun miftiehem bejn il-partijiet ghandu forza
ta’ ligi u ma jinbidilx dagstant facilment, il-ligi tipprovdi ghal
cirkostanzi bhal din odjerna, fejn parti thoss li hemm lok ghat-
tnagqis tal-manteniment minnu mhallas, u dana permezz tal-
Artikolu 21 tal-Kodi¢i Civili illi jistipula: “21. (1) Meta min jaghti
|-manteniment jigi fi stat li ma jkunx jista’ jaghti aktar il-
manteniment kollu jew bi¢¢éa minnu, hu jista’ jitlob li jkun
mehlus mill-obbligu tieghu jew li tkun imnaqgqgsa s-somma
tal-manteniment, skont ma jkun il-kaz.”

llli dwar il-possibilita ta’ bdil ta’ manteniment, fil-kawza Brigitte
Vella vs. Richard Vella®®, il-Qorti tal-Appell minghajr ebda tlagliq
ippronungjat illi meta jkun hemm bdil fi¢-¢irkustanzi, ikun hemm
lok li parti titlob lill-Qorti sabiex tirrevedi I-manteniment pagabbli
anke meta l-istess manteniment ikun gie stipulat permezz ta’

*® Deciza mill-Qorti tal-Appell fis-27 ta’ Frar 2015 (Rikors Guramentat: 285/2008)

sentenza tal-Qorti tal-Appell. lI-Qorti tal-Appell, fdak il-kaz, ma
lagghetx |-aggravju tal-appellant illi biex varjat il-manteniment,
din il-Qorti kienet biddlet sentenza tal-Qorti tal-Appell, liema
sentenza skont l-appellant, kellha sservi ghall-kumplament tal-
hajja tal-partijiet ghaliex ipprovdiet fost affarijiet ohra ghaz-zieda
tal-manteniment skont I-gholi tal-hajja u anke ddecidiet li I-attri¢i
kellu jkollha dritt ghal manteniment, independentement jekk
tkunx impjegata jew le. II-Qorti tal-Appell iddikjarat: “Din il-Qorti
ma taqgbilx ma’ din il-pozizzjoni ghaliex [-Artikolu 54 (9) fuq
imsemmi jipprexxindi minn dan kollu. Jekk jigu pruvati bdil fil-
mezzi tal-parti li ghandha I-obbligu i thallas il-manteniment jew
tal-persuna li ghandha dritt tircevieh, tista’ ssir talba lill-Qorti
ghar-revizjoni u dan johrog ¢ar wisq mill-artikolu msemmi biex
ihalli lok ghal dubju. Ghalhekk dan I-aggravju huwa michud. Kif
qalet l-ewwel Qorti, kien hemm bdil fic-Cirkostanzi tal-partijiet i
jwasslu anke lil din il-Qorti tikkonkludi li kien hemm bdil fil-mezzi
addirittura taz-zewg partijiet biex il-manteniment jigi rivedut
skont I-Artikolu 54(9).”

Fil-fehma tal-Qorti, I-Artiklu 54(9) tal-Kodi¢i Civili, gja ¢éitat,
mhuwiex intiz sabiex jissodisfa I|-pika li tista’ tezisti bejn il-
partijiet, izda ghandu jintuza fkazijiet serji fejn persuna li tkun
tenuta obbligata thallas manteniment, isir impossibbli ghalih/a
li tonora Il-istess obbligi u dan ghal ragunijiet indipendenti mill-
volonta® tieghu/taghha. IlI-Qrati taghha dejjem irritenew illi
fkazijiet eccezzjonali ghandu japplika I-principju ad impossibilia
nemo tenetur izda dana biss meta c¢-Cirkostanzi jkunu ghal
kollox inevitabbli u li ma jkunux gew ipprovokati mill-agir tad-
debitur.

Fil-kaz odjern, I-attur gieghed jitlob it-tnehhija tal-manteniment
dovut lill-konvenuta, ghaliex biex ihallasha I-istess manteniment
huwa qieghed inaggar mit-tfaddil tieghu (il-kapital), in vista Ii |-
infiq tieghu inkluz il-manteniment tal-konvenuta je¢¢edi d-dnhul
kurrenti tieghu.

Kif jissottometti sewwa d-difensur tal-konvenuta, il-fatt i
persuna sejra tixjieh hija possibilment I-iktar haga prevedibbli
fil-hajja tal-bniedem u ghalhekk dan il-process naturali ma jistax
jitgies li huwa cirkostanza gdida fil-hajja tal-attur. Huwa minnu li

l-introjtu tal-attur issa nagas in vista li huwa pensjonant.
Minkejja dan it-tnaqqis, huwa xorta wahda jaghzel |li jhallas
ghall-ghixien tas-siehba tieghu, minghajr ma huwa obbligat.
Ghalhekk fil-fehma tal-Qorti, it-thaqqis fil-mezzi tieghu ma
jezonerawhx mill-obbligi tieghu [i jikkontribwixxi wkoll ghall-
ghixien tal-konvenuta.

Fuq kollox, il-kaz tal-attur ma jitrattax xi impossibilta ta’ mezzi
oggettivament serja, ghaliex l-attur gieghed jghix hajja komda
fejn sikwit jiekol fir-ristoranti u jsiefer anke fpostijiet ferm il
boghod minn xtutna. Certament m'hijiex il-livell ta’ impossibilita’
prevvista mill-gjurisprudenza taghna.

Decide
Ghal dawn il-motivi, il-Qorti gieghda taqta’ u tiddeciedi din il-
kawza billi, filwaqt illi tilga’ I-e¢¢ezzjonijiet tal-konvenuta, tic¢had

it-talbiet tal-attur.

Bl-ispejjez kontra Il-attur.

